
Annotatsiya. Mazkur ilmiy maqolada Jizzax viloyati hududida joylashgan tabiiy obyektlarning tarixiy-geografik
shakllanish jarayoni va ularning tasnifi ilmiy manbalar hamda hududiy-geografik tahlil asosida yoritilgan. Tabiiy
obyektlarning zamonaviy turizm sohasidagi salohiyati baholanib, ularni turistik faoliyatga jalb etish imkoniyatlari
tahlil qilindi. Tadqiqot natijalari hududiy turizmni rivojlantirish, tabiiy resurslardan oqilona foydalanish va
barqaror turizm konsepsiyasini shakllantirishda ilmiy-amaliy ahamiyatga ega.

Kalit so‘zlar: Jizzax viloyati, tabiiy obyektlar, tarixiy-geografik tasnif, turistik salohiyat, ekoturizm, hududiy
turizm, barqaror rivojlanish.

DOI: https://doi.org/10.47390/SPR1342V6SI11Y2026N03

Kirish. O‘zbekiston Respublikasi turizm salohiyatining muhim komponenti sifatida
tabiiy obyektlar milliy boylik va ekologik barqgarorlikni ta’'minlaydi. Jizzax viloyati o‘zining
noyob landshaftlari, qo‘rigxonalari, tog‘-dasht zonasidagi landshaftlar bilan ajralib turadi. Joriy
yilning 2-dekabr kuni, Shavkat Mirziyoyev Jizzax viloyati xalq deputatlari Kengashining
navbatdan tashqari sessiyasida ishtirok etib, viloyatning Baxmal va Zomin tumanlaridagi tog'li
hududlarni yagona turizm halgasiga birlashtirish orqali yuzlab servis obyektlarini ishga
tushirish, minglab odamlarni ishli qilish, turizm eksportini karrasiga oshirish imkoniyati
ta’kidlandi. Mutasaddilarga kelgusi yilda Zomin — Baxmal — G’allaorol yo‘lining 158 kilometr
gismini ta’'mirlashni boshlash topshirildi. Baxmal tumanida 39 gektar maydonda 40 million

dollar investitsiya hisobiga turizm klasterini tashkil qilish tashabbusi ma’qullandi. Baxmal ham
“turizm tumani” maqomi berish belgilandi. qisqa vaqt ichida Zomin, Forish, Arnasoy tumanlari
va Jizzax shahrida 2 milliard dollarlik 500 dan ortiq turizm va servis obyektlari ish boshladi.
Arnasoy va Zominda yil davomida faoliyat yuritadigan kurort zonalari va aeroportlar barpo
etilgani Jizzaxni yirik turistik yo‘nalishga aylanganligini ta’kidlab o‘tdi [1].

Jizzax viloyatida tabiiy resurslardan foydalanishda barqgarorlik tamoyillari joriy etildi.
Sug‘orish tizimlari modernizatsiya qilindi, suv resurslarini tejashga garatilgan loyihalar amalga
oshirildi. Viloyatining tabiiy go‘zalliklari (masalan, Zomin milliy bog', Nurata tog‘lari)
ekoturizmni rivojlantirish uchun foydalanilmoqda. Bu esa tabiiy resurslarni saglash va ularni
mantiqiy foydalanishga yordam beradi. Mustaqillik davrida paxtachilikdan tashqari,
bog‘dorchilik, uzumchilik va sabzavotchilik kabi sohalarga e’tibor kuchaydi. Bu esa tabiiy
resurslardan foydalanishni muvozanatlashga yordam berdi. Jizzax viloyatida ekoturizm
tarmog‘ining rivojlanish jarayonlari, uning ilmiy-nazariy asoslari va iqtisodiy, ijtimoiy, tabiiy-
geografik jihatlarini ochib berish, to‘plangan tarixiy tajriba asosida vodiy tabiatining ekoturistik
imkoniyatlarini aniqlash, tahlil qilish, ulardan oqilona foydalanish yo‘llarini ko‘rsatish dolzarb
masalalaridan hisoblanadi.

Adabiyotlar tahlili va metodologiya. Jizzax viloyatida turizmning rivojlanishida tabiiy
resurslar alohida o‘rin tutadi. O‘zbekiston Respublikasining ekoturistik rayonlari va bu
rayonlarning ekoturistik tavsifini A.Nig'matov va N.Shomuratovalar tomonidan mamlakat
hududi o‘n to‘rt ekoturistik rayonga ajratilgan [2]. Jizzax viloyatida tabiat bilan bog'liq turizm
tarmogqlarini rivojlanishi Sirdaryo rayoni, Aydarko‘l rayoni va Turkiston rayonlariga bo‘lingan.
A.Toyloqov va D. Berdievalar ekoturizmni rivojida Aydar-Aranasoy ko‘llar tizimi muhim
ahamiyatga egaligi 0z tadqiqotlarida ko‘rsatib o‘tishgan[3]. T. Ergashev O‘n ikki ming gektarga
yaqin maydonni egallagan eng yirik va tabiiy o‘rmonlar Zomin ekoturistik manzilgoh sifatida
ichki va tashqi turizmda muhim ahamiyatga ega. Tog' yonbag‘irlari go‘zal daralar bilan o‘ralgan.
Daryo va soy bo‘ylarida oqteraklar, majnuntollar va jiydalardan iborat to‘qayzorlarga
ekoturistik mashrutlar tashkil etilgan haqida ma’lumotlar tadqiqotlarida keltirib o‘tgan [4].
Muxamedov O.L, Jurayeva D.D. Jizzax viloyati ekoturistik imkoniyatlaridan foydalanishning
o‘ziga xos jihatlari hagida ma’lumotlar berilgan [5]. Usmanov m. Jizzaxning rekreatsion-
sayyohlik imkoniyatlari haqida tadqiqotlar olib borish natijasida Turkiston tog‘ tizmasining
shimoliy yonbagrida joylashgan Chumqortog’ turistik-rekreatsiya mintagasida sport-
soglomlashtirish, tabiat yodgorliklari, archazorlar, suv bo‘ylarida ekskursiyalar tashkil etish,
Novqin suv ombori hududida suv sportini rivojlantirish, quyosh va havo vannalarini gabul
qilish imkoniyati mavjudligi bu hududda turizm hamda rekreatsiyani rivojlantirish imkoniyati
yuqori ekanligini ta’kidlab o‘tadi [6].

Natija va muhokama. Jizzax viloyati O‘zbekistonning markaziy gismida joylashgan
bolib, Shimoli-sharqda Qozog‘iston Respublikasi va Sirdaryo viloyati, janubiy-g‘arbda
Samarqgand, Navoiy viloyatlari, janubiy-sharqda Tojikiston Respublikasi bilan chegaradosh [7].
Jizzax viloyatida ham turizm va ekoturizmni rivojlantirish borasida keng ko‘lamli ishlar amalga
oshirilgan. 372 ta madaniy meros obyektlari davlat muhofazasiga olingan. Ulardan 42 ta tarixiy
obida va ziyoratgohlar bo‘lsa, 267 ta arxeologiya, 63 ta monument yodgorliklari hisoblanadi.
2019-yilning dekabr oyi yakuniga ko‘ra, 91 ta joylashtirish vositalari mavjud bo‘lib, ular 2500
dan ortiq mehmonga xizmat ko‘rsatish imkoniyatiga ega [8].

Jizzax viloyatining Zomin tumani purviqor tog'lari, go‘zal tabiati bilan mashhur. Dengiz
sathidan 3000 metr balandlikda joylashgan tog‘lar bag'rida yam-yashil archazorlar, zilol suvli
buloqglar, shifobaxsh giyohlar va o‘simliklar sayyohlar e’tiborini tortmay qolmaydi. Bu yerda
umumiy maydoni 26 ming 840 gektarga teng Davlat qo‘rigxonasi, 24 ming 110 gektar
maydondagi Xalq bog'i noyob tog‘ ekotizimlarni saqlash, tiklash va tadqiq etish imkonini
berishidan tashqari tabiiy shifoxona sanaladi. Unda ekosayyohlar uchun qulay shart-sharoit
yaratilgan. O‘n ikki ming gektarga yaqin maydonni egallagan eng yirik va tabiiy o‘rmonlar
Zomin ekoturistik manzilgoh sifatida ichki va tashqi turizmda muhim ahamiyatga ega. Tog’
yonbag'irlari go‘zal daralar bilan o‘ralgan. Daryo va soy bo‘ylarida oqteraklar, majnuntollar va
jiydalardan iborat to‘qayzorlarga ekoturistik mashrutlar doimiy olib borilmoqda [9].
Ekoturizmni rivojida Aydar-Aranasoy ko‘llar tizimi muhim ahamiyatga ega. Bu ekoturistik
obyekt Jizzax - Navoiy avtomobil yo‘li bo‘yida joylashganligini hisobga olsak, kelajakda Nurota
tog‘ yong‘oqzor qo‘rigxonasi negizida Milliy bog‘ barpo etilishi ushbu hududning yo‘l va boshqa
kommunikatsiya sohalarini yaxshilash, turistik infratuzilmalarni barpo etish orqali hududda
tog’ klasterlarini tashkil etishga ham imkoniyat yaratiladi [10]. Hududga bevosita sayohat
Aydar-Arnasoy ko‘llar tizimida ekoturizm magqgsadida suv va baliq resurslaridan oqilona
foydalanish va ularni ko‘paytirishga qaratilgan uslubiy yondashuvlar, ilmiy-amaliy xulosalar
ekoturizm sohasidagi bilimlarni boyitadi va bu hududdagi suv va biologik resurslardan
samarali va oqilona foydalanishga asos bo‘ladi. Aydarko‘l rayonidagi ko‘llar tizimining paydo
bo‘lishi bevosita Mirzacho‘lning o‘zlashtirilishi bilan bogfliqdir. Sizot suvlari hamda
zovurdrenaj suvlarining Aydarko‘l botig‘i tomon harakatlanishi natijasida botiqdagi Tuzkon
ko‘lining kengayishi Arnasoy hamda Aydarko‘l ko‘llarining paydo bo‘lishiga olib keladi.
Botiqdagi keyingi dinamik o‘zgarishlar Chordara suv omboridagi (1969) ortiqcha suvlarning
tashlanishi bilan bog‘liq. Bu suvlarning to‘planishi natijasida Arnasoy ko‘llari birlashib yagona
Aydarko‘llar tizimining paydo bo‘lishiga va undagi faunani boyitib beruvchi “Arnasoy
buyurtmaxonasi”ning tashkil etilishiga olib keldi [11].

Jizzax viloyati Mirzachol turistik rayoniga Kkiritilgan bo‘lib, o‘zining ekoturistik
imkoniyatlariga boy hududlardan biri ekanligi ajralib turadi. Bu yerda bir vaqtning o‘zida bir
tomoni gizigan qum cho‘llar va ikkinchi tomoni qor bilan qoplangan viqorli tog‘lar yastanib
yotadi. Viloyatning ana shunday o‘ziga xos landshaftlari, o‘simlik va hayvonot dunyosi,
xushmanzara archazor tog‘lari o‘ziga xosligi bilan ajralib turadi. Turkiston rayonida ekoturlarni
alohida muhofaza etiladigan hududlarga uyushtirish magsadga muvofigdir. Chunki bu rayonda
Turkiston tizmasining shimoliy yonbagrida 1959 yilda tashkil etilgan, absolyut balandligi
1760-3500 m. umumiy maydoni 21735 ga bo‘lgan “Zomin davlat qo‘rigxonasi”, maydoni 24110
ga bo‘lgan noyob tog‘-archa ekosistemalarini tiklash, va rekreatsiya maqgsadlarida foydalanish
uchun 1978 yilda tashkil etilgan “Zomin milliy bog‘i” mavjud. Zomin Davlat qo‘rigxonasi 1994
yil 7 oktyabrdagi “Zomin davlat qo‘rigxonasi hududiy kengaytirish va uni qo‘riqlashni
kuchaytirish chora-tadbirlari to‘grisida”gi garoriga asosan qo‘rigxona hududining aniq
chegaralari belgilab chiqgilgan [12]. Qo‘rigxonaning Baxmal bo‘limi o‘ziga xos biologik xilma-
xillikka ega bo'lib, o‘simliklar va hayvonot dunyosini muhofaza qilish magsadida bu yerda
muntazam ravishda nazorat ishlari olib boriladi.

2020-yil 7-avgust kuni Davlat ekologiya qo‘mitasi raisi Shavkat Abdurazakov Jizzax
viloyatidagi xizmat safari doirasida Zomin davlat qo‘rigxonasida bo‘ldi. G‘arbiy Tyan-Shanning
tabiiy komplekslarini saqlab qolish, u yerdagi hayvonlar va o‘simliklarning noyob turlarini

go‘riglashni kuchaytirish hamda ko‘paytirish yuzasidan tegishli chora-tadbirlar belgilandi [13].
Zomin milliy bog‘i va Zomin davlat qo‘rigxonasi Piyoda yurish (trekking) yo‘nalishlarini, Tog’
ekotizimlarini kuzatish va tabiatni o‘rganish uchun maxsus ekskursiyalar hamda ekologik toza
dam olish maskanlarini barpo etish mumkin. Tadqgiqotlar shuni ko‘rsatadiki, Zomin milliy bog'i
va Zomin davlat qo‘rigxonasi noyob flora va fauna turlari bilan mashhur bo‘lib, ekologik
sayohatlar va dam olish uchun qulay maskanlardir. Zomin va Baxmal bo‘limlaridagi ekoturistik
marshrut “Boyqo‘ng'‘ir tabiati” ekoturistik marshrut (Baxmal bo‘limi qo‘rigxona hududida
joylashgan), “Qirq qiz” ekoturistik marshrut (Zomin bo‘limi qo‘riglanma hududida joylashgan),
“Chortangi darasi” ekoturistik marshrut (qo‘rigxona hududida joylashgan), “Ko‘lsoy tabiati”
ekoturistik marshrut (qo‘rigxona hududida joylashgan) va “Qoshqa suv ko‘zatuv markazi”
ekoturistik marshrut (Zomin bo‘limi qo‘riglanma hududida joylashgan). O‘simliklar va
hayvonlar hayotini ko‘zatish hamda qo‘rigxonaning tik jarliklari, tog‘larning pastki qismi, o‘rta
va baland gismlarini, qorli tog‘ cho‘qqilari va quyuq archazorlarni ko‘rish mumkin. Qo‘rigxona
atrofiga yaqin mehmonxona: “Wyndham garden hotel zaamin” mehmonxonasi hududdan 5 km
masofada Zomin tumanida joylashgan.

Viloyatda mavjud turistik salohiyatidan samarali foydalanish, tadbirkorlik subyektlari
uchun qulay shart-sharoitlarni yaratish, xalgaro umummavsumiy kurortlar, mehmonxona
majmualari, madaniy-sog‘lomlashtirish, savdo-ko‘ngilochar va boshqa turizm infratuzilmasi
obyektlarini barpo etish, mavjud resurslardan samarali foydalanish hamda qo‘shimcha ish
o‘rinlarini yaratish maqgsadida 2021-yil 6-aprelda “Zomin” turistik-rekreatsion zonasini va
xalgaro umummavsumiy kurortni tashkil etish chora-tadbirlari to‘g'risida O‘zbekiston
Respublikasi Prezidentini ham farmoni qabul qilindi [14]. Farmonda Turistik zona hududida
“Suffa platosi. 2400” xalgaro umummavsumiy kurorti va “O‘riklisoy” turizm majmuasini tashkil
etish nazarda tutilgan.

Hukumat qaroriga muvofiq, Jizzax va Navoiy viloyatlarining turistik salohiyatini
rivojlantirish magsadida Aydar-Arnasoy ko‘llar tizimi hamda To‘dako‘l ko‘lida rekreatsion
ko‘llar hududi tashkil etiladi [15]. Mazkur rekreatsion ko‘llar hududida 2021-2025-yillarda
turizmni rivojlantirish konsepsiyasi tasdiqlandi. Rekreatsion ko‘llar hududiga kiruvchi yer
uchastkalarini tadbirkorlarga berish, ularda qurilish va barpo etish loyihalarini amalga oshirish
Turizm va sport vazirligi bilan majburiy tartibda kelishiladi.Rekreatsion ko‘llar hududiga kirish
nuqtasida axborot markazi va zamonaviy avtoturargoh tashkil etiladi.Tashrif
buyuruvchilarning xavfsizligini ta’'minlash maqgsadida rekreatsion ko‘llar hududida qutqaruv
brigadasi faoliyati yo‘lga qo‘yiladi. Baxmal o‘rmon xo‘jaligi hududida joylashgan Baxmal dam
olish va sog‘lomlashtirish oromgohida igna bargli daraxtlari, musaffo havosi, bu hududda tog'
iglimi profilaktik-sog‘lomlashtirish muolajalarini o‘tkazish uchun zamonaviy tipdagi uy
mehmonxonalari, kempinglar xizmat ko‘rsatib kelmoqda. Bu yer nafas olish yo‘llari va bronxial
astma, allergiya, asab tizimi hamda tayanch-harakat a’zolari xastaligiga chalingan kishilarni
soglomlashtirish uchun ixtisoslashgan. Bu hududdagi yana bir necha dam olish maskanlariga
tashrif buyurgan sayyohlar uchun supalar, soy va tog’ yon bag'ridagi kempinglar, o‘tovlar,
xushmanzara tabiat, toza havosi, basseyn, qozon patir, milliy taomlardan bahramand bo‘lish,
soy bo‘yidagi ayvonchalarda dam olish va milliy o‘tovlarda tunash, toza sut mahsulotlaridan
bahramand bo‘lish hamda quyuq archazorlar oralab ekologik so‘qmogqglarda sayr qilish
imkoniyatiga ega bo‘lishadi.

Xulosa. Jizzax viloyatining tabiiy obyektlarini samarali turizm manbaiga aylantirish
uchun ekologik toza turizmni rivojlantirish, tog‘ va cho‘l sport turlarini ommalashtirish, agro va
gastronomik turizmni targib qilish hamda zamonaviy marketing yondashuvlaridan
foydalanish zarur. Bu nafagat iqtisodiy o‘sishga hissa qo‘shadi, balki viloyatning tabiiy merosini
saqglashga ham xizmat qiladi. Jizzax viloyati o‘zining betakror tabiiy obyektlari bilan ekoturizm,
tog’ turizmi, sport va madaniy turizmni rivojlantirish uchun katta salohiyatga ega. Ushbu
obyektlardan samarali foydalanish turizm infratuzilmasini yaxshilash, ekoturistik
yo‘nalishlarni yaratish va sayyohlik xizmatlarini rivojlantirish orqali amalga oshirilishi
mumkKin.

Adabiyotlar//Iutepatypa/References:

1.  Jizzax viloyatini har tomonlama rivojlangan hududga aylantirishga qaratilgan sa’y-
harakatlar. Xalq so’zi gazetasi. 2025 yil 3-dekabr, N2 252 (9147).

2. Nig'matov A., Shomuratova N. O‘zbekistonni ekoturistik rayonlashtirish tajribasi //
Ekologiya xabarnomasi, 2-son, - Toshkent, 2007. - B. 45.

3.  Toyloqgov A., Berdieva D. Aydar-Arnasoy ko‘llar tizimi tabiiy resurslarni ekoturizm va

baliqchilikni rivojlantirish maqsadida zamonaviy usullar yordamida baholash //

Ekologiya axborotnomasi, 6-son, 2019.-B 36.

Ergashev T. Zomin ohanrabosi. // Xalq so’zi, 2018 yil 28 iyul, Ne155 (7113).

Muxamedov O.l, Jurayeva D.D. Jizzax viloyati ekoturistik imkoniyatlaridan

foydalanishning o’ziga xos jihatlari. “O’ZBEKISTONNI TOP O’N TURISTIK HUDUDLAR

QATORIGA KIRITISH ISTIQBOLLARI: BARQAROR RIVOJLANISH IMKONIYATLARI”

mavzusidagi xalgaro onlayn ilmiy amaliy anjuman materiallari to’plami 2020 yil 11 12

dekabr.

6. Usmanov M. JIZZAXNING REKREATSION-SAYYOHLIK IMKONIYATLARLI. // Jizzax haqiqati

gazetasi, 2024 yil 18-yanvar.

O“zME. Birinchi jild. Toshkent, J-harfi. 2000-yil 136-bet. www.ziyouz.com kutubxonasi.

Rahmonqulova X. Dunyoga yuz ochayotgan yurt. // Jizzax haqiqati, 2020 yil 20 yanvar.

Ergashev T. Zomin ohanrabosi. // Xalq so‘zi, 2018 yil 28 iyul, Ne155 (7113).

0. Mo’minov Azizbek Ziyoviddinovich. “O’zbekistonda ekologik turizmning rivojlanish
jarayonlari (1991-2020 yy)”. 07.00.01- O’zbekiston tarixi.Tarix fanlari bo’yicha falsafa
doktori (PhD)ilmiy darajasini olish uchun yozilgan. DISSERTASIYA. Toshkent - 2021.
137-bet.

11. Matmurodov M. Ekoturizm. Ma’ruzalar matni. - Nukus, 2008. 81-bet.

12. O’zbekiston Respublikasi Vazirlar Mahkamasining 1994 yil 7 oktyabrdagi “Zomin davlat
go‘rigxonasi hududiy kengaytirish va uni qo‘riglashni kuchaytirish chora-tadbirlari
to‘g'risida”gi 498-son qarori.

13. Zomin davlat qo‘rigxonasiga tashrif. Davlat ekologiya qo‘mitasi Matbuot xizmati.
https://uznature.uz/uz/site/news?id=925.

14. O'zbekiston Respublikasi Prezidentining 2021-yil 6-apreldagi “Zomin” turistik-
rekreatsion zonasini va xalgaro umummavsumiy kurortni tashkil etish chora-tadbirlari
to‘g'risida " dagi . PF-6201-son farmoni. Qonun hujjatlari ma’lumotlari milliy bazasi,
07.04.2021-y.,06/21/6201/0302-son

15. 0O’zbekiston Respublikasi Vazirlar Mahkamasining 2021 yil 16 iyundagi “O’zbekiston
Respublikasida suvda dam olish va plyaj turizmini rivojlantirish chora-tadbirlari
to’g’'risida”gi 368-son qarori.

16. Muminov, A.Z. (2018). DEVELOPMENT OF ECOLOGIC TOURISM IN UZBEKISTAN. Central
Asian Problems of Modern Science and Education, 3(3), 123-126.

vk

2o o

26


https://uznature.uz/uz/site/news?id=925

SCIENCEPROBLEMS.UZ-ljtimoiy-gumanitar fanlarning dolzarb muammolari NeS/1(6) - 2026

17. Babajanova, D., Isakov, B. N,, Tilabaev, S. B., & Muminov, A. Z. (2022). Interaction of
Tourism Development in Uzbekistan with Types of Historical and Cultural
Monuments. Journal of Pharmaceutical Negative Results, 1730-1739.

27



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/1(6) - 2026

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

401


mailto:scienceproblems.uz@gmail.com

